
[bookmark: _Hlk118987085]SWYDDOG MONITRO COEDWIGOEDD GLAW TYMHERUS 
(RHAGLEN COEDWIGOEDD GLAW TYMHERUS Y DU) 

Lleoliad: Newark – Gweithio hybrid gyda theithio rheolaidd i 
lefydd gwaith eraill gan gynnwys Cymru
Cyflog: hyd at £32,445
Buddion: Yswiriant meddygol preifat, cynllun cerbydau trydan i staff, cynllun beicio i'r gwaith, pensiwn hael a hawl i wyliau blynyddol
Llawn amser: 35 awr yr wythnos
Dros dro, tan 31ain Mai 2027

Ydych chi eisiau helpu i ddatblygu a gweithredu rhaglen arloesol i adfer coedwigoedd glaw tymherus ledled gorllewin y DU? Ydych chi'n angerddol am gasglu, dadansoddi a chyfathrebu data yn systematig i gefnogi adferiad byd natur? Rydym yn chwilio am swyddog monitro trefnus a chydweithredol i'n helpu i weithredu un o'r rhaglenni datrysiadau seiliedig ar natur mwyaf hyd yma. Rydym eich angen chi i’n helpu i fynd i'r afael â'r argyfyngau newid hinsawdd a natur.

Byddwch yn gweithio gydag aelodau eraill o Dîm Rhaglen y Coedwigoedd Glaw Tymherus i ddatblygu a gweithredu rhaglen fonitro bwrpasol i gasglu a chyfathrebu data yn systematig a fydd yn ein galluogi i fesur a dangos effaith Rhaglen Coedwigoedd Glaw Tymherus y DU gan yr Ymddiriedolaethau Natur – ar fioamrywiaeth, lliniaru ac addasu i newid hinsawdd, cymunedau lleol a'r economi yn ogystal â chefnogi’r gwaith o fonitro mentrau eraill ar raddfa tirwedd.

Pwy ydym ni

Mae'r Ymddiriedolaethau Natur yn fudiad ar lawr gwlad o bobl o ystod eang o gefndiroedd sy'n credu bod arnom ni angen byd natur a bod byd natur ein hangen ni. Mae gennym ni fwy na 944,000 o aelodau, mwy na 38,000 o wirfoddolwyr, 3,600 o staff a 600 o ymddiriedolwyr. Mae 46 o Ymddiriedolaethau Natur unigol, pob un ohonynt yn elusen annibynnol ar gyfer ardal benodol gyda'i hunaniaeth gyfreithiol ei hun, wedi'i ffurfio gan grwpiau o bobl yn dod at ei gilydd ac yn gweithio gydag eraill i wneud gwahaniaeth cadarnhaol i fywyd gwyllt a chenedlaethau'r dyfodol, gan ddechrau lle maen nhw'n byw ac yn gweithio.

Mae pob Ymddiriedolaeth Natur yn rhan o ffederasiwn yr Ymddiriedolaethau Natur ac yn aelod corfforaethol o Gymdeithas Frenhinol yr Ymddiriedolaethau Natur, elusen gofrestredig yn ei rhinwedd ei hun a sefydlwyd yn 1912 ac un o aelodau sefydlu IUCN - yr Undeb Rhyngwladol dros Gadwraeth Natur. Gyda'i gilydd, mae'r ffederasiwn yma o 47 o elusennau yn cael ei adnabod fel yr Ymddiriedolaethau Natur.

Bydd yr ychydig flynyddoedd nesaf yn hollbwysig wrth benderfynu pa fath o fyd rydym ni i gyd yn byw ynddo. Mae angen i ni wyrdroi colli bywyd gwyllt ar frys a rhoi byd natur mewn adferiad ar raddfa fawr os ydym ni am atal trychineb hinsawdd ac ecolegol. Rydym yn cydnabod y bydd hyn yn gofyn am newidiadau mawr a beiddgar yn y ffordd y mae'r Ymddiriedolaethau Natur yn gweithio, yn enwedig o ran y ffordd rydym yn ysgogi eraill ac yn eu cefnogi i drefnu yn eu cymunedau eu hunain.
 
Amdanoch chi

Rydym yn chwilio am arbenigwr technegol sy'n deall ac yn gofalu am y cyfraniad cadarnhaol y gall creu coetiroedd ar raddfa fawr ei wneud at adferiad byd natur ac at ymdrechion i leihau ac addasu i newid hinsawdd. Bydd y rôl hon yn gweithredu ac yn cefnogi trefniadau monitro ar gyfer rhaglen Coedwigoedd Glaw Tymherus yr Ymddiriedolaethau Natur yn y DU ac ar Stad Rothbury yr Ymddiriedolaethau Natur yn Northumberland. Byddwch yn drefnus ac yn llawn cymhelliant gyda sgiliau dadansoddi a chyflawni prosiectau rhagorol, gan gynnwys dealltwriaeth o wahanol ddulliau monitro ecolegol, cymdeithasol a rheoli tir, yn ogystal â diddordeb mewn tystiolaeth sy'n ymwneud â choetiroedd, bioamrywiaeth ac addasu i newid hinsawdd. Yn allweddol i'r rôl hon fydd bod yn gyfarwydd â chasglu, prosesu a storio data ecolegol a defnyddio Systemau Gwybodaeth Ddaearyddol (GIS) wrth eu dadansoddi, eu rhannu a'u cyfathrebu.

Mae'r Ymddiriedolaethau Natur yn gwerthfawrogi angerdd, parch, ymddiriedaeth, integriti, ymgyrchu pragmatig a chryfder mewn amrywiaeth. Er ein bod yn angerddol wrth hyrwyddo ein hamcanion, nid ydym yn feirniadol ac rydym yn gynhwysol. Rydym yn annog ceisiadau yn benodol gan bobl sydd heb gynrychiolaeth ddigonol yn ein sector, gan gynnwys pobl o gefndiroedd lleiafrifol a phobl ag anableddau. Rydym wedi ymrwymo i greu mudiad sydd wir yn cydnabod ac yn gwerthfawrogi gwahaniaethau a hunaniaethau unigol.

Mae Cymdeithas Frenhinol yr Ymddiriedolaethau Natur (RSWT) yn cymryd ein cyfrifoldebau diogelu o ddifrif. Cliciwch yma i ddarllen ein datganiad ymrwymiad.

Mae Cymdeithas Frenhinol yr Ymddiriedolaethau Natur wedi ymrwymo i ddiogelu a hyrwyddo lles plant ac oedolion sydd mewn perygl. Ar gyfer swyddi perthnasol, rhaid i ymgeiswyr fod yn fodlon cael archwiliadau gyda chyn-gyflogwyr a’r Gwasanaeth Datgelu a Gwahardd ar y lefel gymwys.

Fel cyflogwr Hyderus o ran Anabledd, rydym wedi ymrwymo i gynnig cyfweliad i unrhyw un ag anabledd sy'n bodloni'r holl feini prawf hanfodol ar gyfer y swydd. Rhowch wybod i ni os oes arnoch chi angen unrhyw addasiadau i wneud ein proses recriwtio yn fwy hygyrch.

Mae’r RSWT wedi ymrwymo i gynyddu amrywiaeth ei staff drwy ei haddewid recriwtio Chwarae Teg a bydd yn rhoi unrhyw ymgeiswyr o leiafrifoedd ethnig sy'n bodloni'r holl feini prawf hanfodol ar gyfer y swydd drwodd i'r cam nesaf yn y recriwtio.

Peidiwch â defnyddio adnoddau deallusrwydd artiffisial i'ch cynorthwyo i gwblhau'r ffurflen gais. Efallai na fyddwn yn derbyn ceisiadau sydd wedi'u cwblhau gan ddefnyddio adnoddau deallusrwydd artiffisial. Os byddwch yn defnyddio adnoddau fel y rhain fel rheol i'ch cynorthwyo i lenwi ffurflen, cysylltwch â tash.stewart@iris.co.uk i drafod hyn ymhellach a deall opsiynau eraill.

Dyddiad Cau ar gyfer Ceisiadau: 22 Mehefin 2025
Cyfweliad Cyntaf: 1 Gorffennaf 2025
Ail Gyfweliad: 7 Gorffennaf 2025





SWYDDOG MONITRO COEDWIGOEDD GLAW TYMHERUS
DISGRIFIAD SWYDD

MANYLION Y SWYDD
Tîm:		Cyfarwyddiaeth Hinsawdd a Thystiolaeth yr RSWT
Lleoliad Gwaith:	Gweithio hybrid gyda theithio rheolaidd i lefydd gwaith eraill gan gynnwys Cymru
Yn atebol i:	Pennaeth Gwyddoniaeth ac Ymchwil

PWRPAS CYFFREDINOL Y SWYDD
[bookmark: _Hlk152683640]Bydd deiliad y swydd yn darparu arbenigedd technegol ar fonitro a dangos effaith Rhaglen Coedwigoedd Glaw Tymherus y DU yr Ymddiriedolaethau Natur ac adferiad Byd Natur ar stad Rothbury.  
· Mae'r rhaglen hon yn ceisio ail-greu coedwigoedd glaw tymherus coll ledled y DU, gan ganolbwyntio ar greu coetiroedd o fewn amlen fiohinsoddol coedwigoedd glaw y DU.
· Bydd deiliad y swydd yn ymgymryd â gwaith technegol ac yn ei gefnogi, i fonitro, mesur ac adrodd ar effeithiau bioamrywiaeth, cymdeithasol, hinsawdd ac effeithiau gwasanaethau ecosystem eraill a gyflawnir gan brosiectau adfer natur.
· Bydd deiliad y swydd yn helpu i ddatblygu a chefnogi cyflawni gwaith i integreiddio data monitro mewn dadansoddeg ac adrodd ystyrlon gyda'r bwriad o gynyddu ymwybyddiaeth a dealltwriaeth o'r newidiadau sy'n cael eu cyflawni gan Raglen Coedwigoedd Glaw Tymherus y DU ac ar stad Rothbury.
· Bydd y rôl hefyd yn helpu i ddatblygu a gwella dulliau monitro ehangach yr Ymddiriedolaethau Natur, yn enwedig o ran casglu data ac ymchwil ar ddal a storio carbon, bioamrywiaeth ac addasu i newid hinsawdd.

PRIF GYFRIFOLDEBAU 
Darparu arbenigedd technegol ar fonitro a dangos effaith Rhaglen Coedwigoedd Glaw Tymherus y DU yr Ymddiriedolaethau Natur ac adferiad Byd Natur ar stad Rothbury:
· [bookmark: _Hlk152684081]Monitro, mesur ac adrodd ar effeithiau bioamrywiaeth, cymdeithasol, hinsawdd ac effeithiau ar wasanaethau ecosystem eraill a gyflawnir gan brosiectau adfer natur:
· Cynhyrchu a diweddaru deunyddiau canllaw a chynghori addas, ffurflenni, templedi ac adnoddau eraill a rennir i gefnogi Ymddiriedolaethau Natur unigol i gyflawni trefniadau monitro a rennir y Rhaglen;
· Cefnogi’r Ymddiriedolaethau Natur sy'n cymryd rhan i alluogi gweithredu'r trefniadau monitro hyn (gan gynnwys cyflawni arolygon sylfaenol a gweithio gyda chapasiti cyflawni a gomisiynwyd yn allanol lle bo angen);
· Darparu hyfforddiant, canllawiau, cyngor a chymorth parhaus arall i Ymddiriedolaethau Natur unigol ynghylch anghenion monitro'r Rhaglen a gweithrediad y trefniadau sy'n angenrheidiol i fynd i'r afael â hwy;
· Gweithio gyda chydweithwyr i ddatblygu dulliau ar gyfer casglu data canolog a dehongli, dadansoddi, cyflwyno a chymhwyso data a thystiolaeth a gynhyrchwyd gan raglen fonitro'r Rhaglen;
· Cefnogi Tîm y Rhaglen i sicrhau bod data monitro'r Prosiect a’r dystiolaeth a gynhyrchir ohonynt ar gael mewn amrywiaeth o fformatau defnyddiol, i'w defnyddio gan Dîm y Rhaglen, Ymddiriedolaethau Natur unigol sy'n cymryd rhan, Aviva a Phartneriaid eraill, Timau Cyfryngau a Chyfathrebu’r RSWT a rhanddeiliaid allanol.
· Cefnogi datblygu a chydlynu rhaglen fonitro gynhwysfawr ar gyfer y rhaglen Coedwigoedd Glaw Tymherus:
· Cyfrannu at ddatblygu, sefydlu a chynnal systemau a phrosesau addas ar gyfer casglu a phrosesu data monitro o bob rhan o'r Rhaglen;
· Helpu i ddylunio trefniadau monitro ecolegol, cymdeithasol a threfniadau monitro eraill safonol ar gyfer prif allbynnau'r Rhaglen (fel y nodir yn nogfennau contract Aviva).
· Helpu i flaenoriaethu a dewis amrywiadau amgylcheddol ac economaidd-gymdeithasol allweddol eraill y dylid eu cynnwys yn nhrefniadau monitro'r Rhaglen.
· Cefnogi datblygu a chydlynu rhaglen fonitro gynhwysfawr ar gyfer stad Rothbury:
· Cysylltu'r systemau a'r prosesau monitro sydd wedi’u cynllunio ar gyfer rhaglen y coedwigoedd glaw ag ymdrechion monitro ar gyfer stad Rothbury, gan addasu lle bo angen.
· Ceisio datblygu fframweithiau y gellir eu cymhwyso ar draws nifer o fentrau adfer natur ar raddfa tirwedd.
· Datblygu llwybrau casglu data addas a dadansoddiadau ystyrlon:
· Gweithio gydag Ymddiriedolaethau Natur unigol i gydlynu casglu data cyson.
· Sicrhau bod data’n cael eu storio mewn lleoliadau a fformatau (digidol) addas fel bod modd cael mynediad atynt pan fo angen.
· Nodi, lleoli a sicrhau mynediad at ffynonellau data perthnasol presennol a fyddai'n cefnogi gwell gwybodaeth am effeithiolrwydd y rhaglen;
· Datblygu dangosfyrddau a dadansoddiadau digidol addas i'w defnyddio mewn cyfathrebu ar gyfer gwahanol gynulleidfaoedd e.e. Cyllidwyr, cefnogwyr a rhanddeiliaid.
· Cefnogi gwaith ehangach yr Ymddiriedolaethau Natur pan fo angen, yn enwedig o ran monitro a gwerthuso mentrau adfer a gwella cynefinoedd (yn enwedig creu coedwigoedd brodorol ar raddfa fawr).

Byddwch yn gweithio fel rhan o dîm rhaglen coedwigoedd glaw Tymherus rhyngddisgyblaethol y DU yng Nghymdeithas Frenhinol yr Ymddiriedolaethau Natur. Mae'r tîm yn cynnwys aelodau o'r uwch dîm arwain, rheolwr rhaglen, cydlynydd rhaglen, rheolwr cyfrifyddu carbon ac ymchwil a swyddog eiriolaeth wledig ar gyfer Cymru. Bydd deiliad y swydd yn cael rheolaeth linell drwy gyfarwyddiaeth newid hinsawdd a thystiolaeth RSWT a byddwch yn rhan o'n tîm bach ond gwych sy'n cwmpasu ein holl waith newid hinsawdd a thystiolaeth ar draws yr Ymddiriedolaethau Natur. Yn ogystal â gweithio drwy'r rhaglen, byddwch yn cael cyfleoedd ar gyfer hyfforddiant, datblygu gyrfa a dyddiau meithrin tîm drwy'r gyfarwyddiaeth newid hinsawdd a thystiolaeth.
Er mwyn i'r sefydliad weithio'n effeithiol, efallai y bydd gofyn i chi gynorthwyo gyda meysydd gwaith eraill ac felly dylech fod yn barod i ymgymryd â dyletswyddau eraill sy'n briodol i'r swydd ac unrhyw ddyletswyddau rhesymol eraill sy'n ofynnol.
Mae'r holl staff yn llysgenhadon i'r sefydliad yn fewnol ac yn allanol a disgwylir iddynt weithredu’n broffesiynol bob amser. Mae'n ofynnol iddynt gydymffurfio â rheolau, polisïau a gweithdrefnau sefydliadol fel y'u nodir yn llawlyfr y staff, mabwysiadu arferion gwaith sy'n gyfeillgar i'r amgylchedd, pennu a chynnal safonau personol uchel o ran effeithlonrwydd a gofal cwsmeriaid a meithrin diwylliant o 'allu gwneud' yn seiliedig ar berchnogaeth, menter, gwaith tîm a chyfnewid gwybodaeth.
SWYDDOG MONITRO COEDWIGOEDD GLAW TYMHERUS 
MANYLEB Y PERSON   
	
	Hanfodol 
	Dymunol 

	Cymwyseddau Allweddol 
	
	

	Gwybodaeth, dealltwriaeth a phrofiad o arolygu a monitro ecolegol ac amgylcheddol arall
	Y
	

	Gwybodaeth, dealltwriaeth a phrofiad o arolygu a monitro economaidd-gymdeithasol
	Y
	

	Profiad o ddefnyddio rhaglenni GIS fel ArcGIS a QGIS
	
	Y

	Trin data a defnyddio setiau data mawr
	Y
	

	Sgiliau rheoli amser a'r gallu i flaenoriaethu a gweithio o dan bwysau ac i derfynau amser
	
	Y

	Cyfathrebwr dylanwadol ac effeithiol – yn ysgrifenedig ac ar lafar
	
	Y

	Profiad 
	
	

	[bookmark: _Hlk76907646]Profiad clir o weithio'n dda gydag ystod eang o randdeiliaid gan gynnwys cyrff cyhoeddus, cyrff anllywodraethol amgylcheddol a chyrff rheoli tir
	
	Y

	Profiad o weithio o fewn tîm prosiect amlddisgyblaethol
	
	Y

	Profiad blaenorol o gasglu, arolygu a monitro data tirwedd a / neu ecolegol
	Y
	

	Profiad o greu a rheoli coetiroedd yn ymarferol
	
	Y

	Profiad o sefydlu systemau storio a chasglu data
	
	Y

	Profiad o ddarparu canllawiau, hyfforddiant a chefnogaeth i eraill (yn enwedig rheolwyr tir)
	Y
	

	Profiad o ysgrifennu adroddiadau 
	
	Y

	[bookmark: _GoBack]Gwybodaeth a Sgiliau 
	
	

	Gwybodaeth am ecosystemau coetiroedd a'u gwerthoedd i gymdeithas
	Y
	

	Gwybodaeth am arferion sefydlu, rheoli ac asesu coetiroedd
	Y
	

	Gwybodaeth am ddulliau monitro a chasglu data ecolegol ac eraill
	Y
	

	Gwybodaeth am dechnolegau monitro amgylcheddol sy'n dod i'r amlwg fel eDNA, ffotograffiaeth sy'n seiliedig ar drôn, delweddaeth lloeren a synhwyro o bell, cofnodwyr data digidol, ac ati
	Y

